भारत सरकार
रेल मंत्रालय
राज्य सभा
14.12.2018 के 
अतारांकित प्रश्न सं. 611 का उत्तर
छत्‍तीसगढ़ के दंतेवाड़ा में मालगाड़ी का पटरी से उतरना
611.
श्री ए. के. सेल्‍वाराज:


क्या रेल मंत्री यह बताने की कृपा करेंगे कि:

(1) क्‍या यह सच है कि छत्‍तीसगढ़ के दंतेवाड़ा जिले में किरांडुल-विशाखापट्टनम मार्ग पर एक मालगाड़ी का इंजन और उसके आठ डिब्‍बे पटरी से उतर गए थे और पुल से नीचे गिर गए थे;

(2) यदि हां, तो तत्‍संबंधी ब्‍यौरा क्‍या है;

(3) क्‍या यह भी सच है कि यह घटना इस क्षेत्र में रेल यातायात को बाधित करने के लिए नक्‍सलियों द्वारा पटरियों को उखाड़ दिए जाने के कारण हुई थी; और
(4) यदि हां, तो तत्‍संबंधी ब्‍यौरा क्‍या है?

उत्तर
संचार मंत्रालय में राज्‍य मंत्री (स्‍वतंत्र प्रभार) एवं
रेल मंत्रालय में राज्य मंत्री (श्री मनोज सिन्‍हा)

(क) से (घ): जी हां। 23.06.2018 को, 23.55 बजे, जब मालगाड़ी सं. जेडीबी/20/19 पूर्व तट रेलवे के वाल्टेयर मंडल पर कोरापुट-किरंडुल खंड पर कमलूर और भांसी स्टेशनों के बीच से गुजर रही थी तो इसके 03 इंजन और 20 माल डिब्बे पटरी से उतर गए, जिनमें से 14 माल डिब्बे पुल से नीचे गिर गए और शेष माल डिब्बे उलट गए। इस घटना में कोई हताहत नहीं हुआ। इस घटना की कनिष्ठ प्रशासनिक स्तर के अधिकारियों द्वारा जांच करवाई गई। यह घटना शरारती तत्वों द्वारा तोड़-फोड़ की कार्रवाई के रूप में रेल फिटिंग्स के साथ-साथ पटरियों को उखाड़े जाने के कारण हुई थी। इस घटना में, स्थानीय पुलिस / भांसी ने दि. 25.06.2018 को अज्ञात व्यक्तियों के विरुद्ध भारतीय दंड संहिता की धाराओं 147,148,149, 395, शस्त्र अधिनियम की धारा 25/27, रेल अधिनियम की धारा 150,151 और सार्वजनिक संपत्ति के नुकसान की रोकथाम अधिनियम की धारा-3 के तहत मुकदमा सं. 17/2018 दर्ज किया है। 

